

О Д Г О В О Р
на пратеничко прашање од пратеникот Анета Стефановска поставено 
меѓу две седници на Собранието на Република Македонија 
на 25 јуни 2009 година

1.   Финансиска помош од страна на Владата на Република Македонија не е можна. Долгот од 1.700.000 денари, како што е наведено во образложението на прашањата, е кон ЕВН за потрошена струја заради работа на пумпите за наводнување. Овој долг трба да биде платен од средства на водокорисниците кои ја користеле водата што се обезбедила со работата на пумпите преку наплата на водниот надомест. Водостопанското претпријатие во ликвидација, има многу поголеми побарувања за наплатата на водниот надомест од водокорисниците од долгот, а за" реализација на наплатата одговорен е ликвидаторот соодветно според утврдените постапки од страна на судот каде што се води ликвидационата постапка.
2.   По завршување на постапката за ликвидација на водостопанското претпријатие, наводнувањето ќе се врши од страна на надлежните субјекти согласно Законот за Водостопанства и Водни заедници. Во однос на плаќањата кон ЕВН се додека не се
префрлат објектите од системот на друг субјект, тие се во сопственост на Водостопанство и според тоа обврзник кон ЕВН е тоа претпријатие. За финансиското работење и во таа смисла плаќањето на обврските, одговорен е ликвидаторот кој за своето работење одговара ликвидациониот совет формиран од надлежниот суд, Основен суд Битола.


